
0 !L-KULLEĠĠI TAL-ĠIŻWITI F' MALTA (2) 

St. Ignatius' College nfetah mill-Kumpanija ta' Ġesu fl-1845. Iżda waqt li 
1-Collegium Melitense tal-Belt Valletta u s-Seminarju t' Għawdex kienu nfetħu 
mill-provinċja tal-Ġiżwiti ta' Sqallija, St. Ignatius' College nfetaħ mill-provinċja 
Ingliża. Dan il-kulleġġ infetaħ fuq talba tal-Papa Gregorju XVI (1831-1846). 
Beda fil-bini li issa huwa wżat mis-sorijiet Dorotej u fid-djar ta' maġenbu li 
jmissu mal-Katidral ta' 1-lmdina. 

Aktarx li fl-1851 il-Kulleġġ kien ittrasferit il-Belt Valletta, iżda fl-1855 kellu 
jingħalaq, x'aktarx minħabba diffikultajiet. 

Fl-1875 St. Ignatius reġa nfetaħ San Ġiljan f'Kulleġġ li fih qabel kienu 
jitħejjew il-missjunarji Protestanti għal-Lvant. Beda b'biss tlieta u tletin tifel, 
iżda tliet snin wara l-għadd żdied għal mija. U-livell għoli tal-Kulleġġ jixhduh 
ir-riżultati tajbin fil-matrikola ta' Malta u ċ-Ċivil. 

St. Ignatius' College laħaq il-quċċata tiegħu fl-1907. Dak iż-żmien, iżda, l
isqfijiet Ingliżi kienu qed iħambqu għal kulleġġi tal-Ġiżwiti f'pajjiżhom. 
Wieħed kellu jinfetaħ Leeds. Billi l-kulleġġ ta' Malta kien jieħu bosta nies 
mill-provinċja Ingliża qatgħuha li jagħlquh. Fil-fatt ingħalaq f'Lulju ta' l-
1908. 

Dwar St. Ignatius' College bilkemm inkiteb xejn. B'xorti tajba, il-mibki Sir 
Hannibal Scicluna (1880-1981) ġenerożament wieġeb għal xi mistoqsijiet li 
bgħattlu dwar il-kulleġġ xi snin ilu. Hu kien student ta' dan il-kulleġġ mill
l t'Ottubru 1894 sa tmiem Ġunju ta' 1897. F' dak iż-żmien il-kors ta' sitt snin 
kien jikkonsisti f'dawn is-suġġetti: ir-reliġjon, il-Latin, l-Ingliż, it-Taljan, il
matematika, l-istorja, il-ġeografija, il-fiżika u 1-kimika. Il-Franċiż ma kienx 
obbligatorju. 

L-għan tal-kors kien li jwassal l-istudenti għall-Universita u l-biċċa l-kbira 
minnhom fil-fatt daħlu u ħadu grad. Lezzjonijiet ta' siegħa kienu jibdew fit-
8.30 u jispiċċaw f'nofsinhar, b'nofs siegħa rikreazzjoni. Kien hemm madwar 
erbgħin interni, madwar għoxrin nofs-interni u għadd ta' day-students . Kull 
klassi kienet tikkonsisti fi tnax sa erbatax-il student, hekk li l-għalliem seta' 
jagħti attenzjoni individwali. "Qatt ma kont daqshekk kuntent l-iskola daqs 
St. Ignatius' College," kitibli Sir Hannibal. 

Ir-rettur ta' dak iż
żmien kien Fr. 
Vincent Hornyold. 
Retturi oħra kienu 
Martin (li wara sar 
Ġeneral tal
Kumpanija ta' Ġesu: 
1892-1906), Fr. Vella 
u Fr. Joseph Dobson, 
li fil-fatt għalaq il
Kulleġġ. 

L-iskola kien 
hemm attivitajiet 
diversi bħalma huma 
d-drammi, il
kunċerti, l-isport, l
għoti tal-premjijiet, 
librerija għas-self tal
kotba, funzjonijiet 
reliġjużi bħal Corpus 
Domini, irtir ta' tlett 
1pem fis-sena, u 
lectures nhar ta' 
Ħadd fuq it
Testment il-Ġdid. 
Magħquda mal-
Kulleġġ inbniet 
knisja 1-ġmiel tagħha 
ddedikata lil 

Tliet ritratti tal-Kulleġġ Sant'Injazju 
meħuda minn ktejjeb antik 

Sant'lnjazju. Din il
knisja - kif ukoll parti mill-binja tal-kulleġġ. li-Knisja jieħu ħsiebha Fr. John 
Camilleri, u fiha jkun hemm żewġ Quddisiet nhar ta' Ħadd filgħodu, fis-7.00 
u fit-8.00 a.m. Jum il-premijiet issoltu kien isir qabel il-btajjeltal-Milied u l
isports day kienet issir f'Mejju. Fiż-żewġ okkażjonijiet il-premjijiet kienu 
jitqassmu mill-Eċċellenza Tiegħu 1-Ġvernatur. 

Mill-Kulleġġ San Ġiljan għaddew 'il fuq minn ħames mitt student. Sir 
Hannibal, li tani t-tagħrif dwaru, kien ukoll alliev tas-Seminario Convitto 
f'Ghawdex, bejn 1-1887 u I-1RlJ3. "Nibqa' dejjem grat lill-imgħallmin tiegħi," 
kiteb, "li nisslu fija sens ta' dmir u t,1' unur. Kienu mhux biss l-għalliema 
tiegħi, izda wkoll ħbiebi " • 

Ġwann Azzopardi, S.J. 

